
 

 

 

 

 

 

 

Coláiste Eoin 
 

An Polasaí Frithbhulaíochta 

1. Réamhrá: 
 
Sé an cuspóir atá le Polasaí Frithbhulaíochta Choláiste Eoin ná creat a chruthú chun gur féidir 
le daltaí agus le pobal uile na scoile a saol a chaitheamh i gColáiste Eoin saor ó bhulaíocht agus 
chun déileáil le cásanna bulaíochta má tharlaíonn siad. 

2. Fís: 

Tá ráiteas físe an choláiste ina bhunchloch le saol na scoile i gColáiste Eoin 
 

Cuirimid romhainn i gColáiste Eoin comhthionól Críostúil, Gaelach a chothú agus oideachas 
ilghnéitheach a chur chun cinn le spiorad an chomhoibrithe. 

3. Cúlra:  
 
I gcomhréir le riachtanais an Achta Oideachais (Leas) 2000 agus na dtreoirlínte faoi Chód 
Iompair a d’eisigh an Bord Náisiúnta um Leasa Oideachais, tá glactha ag Bord Bainistíochta 
Choláiste Eoin leis an bPolasaí Frithbhulaíochta seo mar chuid de Chód Iompair na scoile. 
Géilleann an polasaí go huile agus go hiomlán do riachtanais Ghnásanna Frithbhulaíochta 
Bunscoile agus Iar-bhunscoile a foilsíodh i Meán Fómhair 2013. 

4.  Príomh Phrionsabail:   

Aithníonn an Bord Bainistíochta a thromchúisí is atá iompar bulaíochta agus a dhiúltaí a 
fhéadfadh a thionchar a bheith ar dhaltaí, agus tá an Bord tiomnaithe dá réir cloí leis na 
príomhphrionsabail dea-chleachtais seo a leanas agus iompar bulaíochta á chosc agus á 
chomhrac.  

Cultúr dearfach a bheith i réim sa scoil: 

o ina nglactar go fonnmhar le difríocht agus le héagsúlacht agus ina léirítear meas 

ar chuimsitheacht; 

o ina spreagtar daltaí chun iompar bulaíochta a nochtadh agus a phlé i 
dtimpeallacht neamhbhagrach; agus 

o ina gcuirtear caidreamh bunaithe ar mheas chun cinn ar fud phobal na scoile; 
 



• Ceannaireacht éifeachtach;  

• Cur chuige scoile uile; 

• Tuiscint i bpáirt faoin rud is bulaíocht ann agus faoin tionchar is féidir a bheith aige; 

• Feidhmiú straitéisí oideachais agus coiscthe (lena n-áirítear bearta chun feasacht a 
mhúscailt) a chothaíonn ionbhá, meas agus athléimneacht sna daltaí; agus ina 
dtéitear i ngleic go sainráite le cibearbhulaíocht agus le bulaíocht bunaithe ar 
aitheantas, lena n-áirítear bulaíocht homafóbach agus trasfóbach; 

• Maoirseacht agus monatóireacht éifeachtach ar dhaltaí; 

• Tacaíochtaí don fhoireann; 

• Teagmhais bhulaíochta a thaifeadadh agus a imscrúdú ar shlí chomhsheasmhach 
agus obair leantach a dhéanamh ina dtaobh (lena n-áirítear straitéisí aitheanta 
idirghabhála a úsáid); agus 

• Meastóireacht leanúnach ar a éifeachtaí atá an Polasaí Frith-bhulaíochta. 
 
Creidimid i gColáiste Eoin go bhfuil an ceart ag gach dalta foghlaim i dtimpeallacht thacúil, 
shábháilte agus faoi chúram atá saor ó aon chineál imeaglú agus gan aon bhaol bulaíochta 
inti.  Níl bulaíocht inghlactha agus ar an mbonn seo déanfaimid gach iarracht a chinntiú nach 
dtarlóidh bulaíocht de shórt ar bith agus déileálfar le cásanna bulaíochta má tharlaíonn siad. 

5. Cad is Bulaíocht ann? 
 
I gcomhréir le Gnásanna Frithbhulaíochta Bunscoile agus Iar-bhunscoile seo é an sainmhíniú 
ar bhulaíocht: 

An rud a thuigtear le bulaíocht ná iompar diúltach neamhiarrtha, bíodh sé i 
bhfoirm iompar briathartha, síceolaíoch nó fisiciúil, a dhéanann duine aonair nó 
grúpa in aghaidh duine nó daoine eile, agus a dhéantar arís agus arís eile.  

Áirítear na cineálacha iompair bhulaíochta seo a leanas ins an sainmhíniú ar bhulaíocht: 

• duine a fhágáil as an áireamh d’aon ghnó, gabháil do chúlchaint mhailíseach 
agus do chineálacha eile caidrimh bhulaíochta idir dhaoine;  

• cibearbhulaíocht; (Sainitéar cibearbhulaíocht mar aon saghas chumarsáid 
leictreonach a dhéanann bagairt na imeaglú ar dhuine nó ar ghrúpa daoine 
agus go gcuirfí ar a rannpháirtíocht ina saol oibre ná ar scoil dá bharr.) 

• bulaíocht bunaithe ar aitheantas, ar nós bulaíocht homafóbach, bulaíocht 
chiníoch, bulaíocht bunaithe ar bhallraíocht den lucht siúil agus bulaíocht ar 
dhuine faoi mhíchumas nó ar dhuine a bhfuil riachtanais speisialta oideachais 
aici / aige.  

Ní chuimsíonn an sainmhíniú seo ar bhulaíocht teagmhais aonraithe nó teagmhais aon uaire 
d’iompar diúltach d’aon turas, lena n-áirítear téacsteachtaireacht mhaslach nó goilliúnach 
aon uaire nó teachtaireachtaí príobháideacha eile agus ba cheart déileáil leo seo, mar is cuí, 
de réir Chód Iompair an Choláiste.  

Ach, i bhfianaise an pholasaí seo, féachfar ar theachtaireacht, íomhá nó ráiteas poiblí 
goilliúnach aon uaire ar shuíomh gréasáin líonra poiblí nó ar fhóram poiblí eile ar féidir an 



teachtaireacht, an íomhá nó an ráiteas sin a fheiceáil air agus/nó a bheith athráite ag daoine 
eile mar iompar bulaíochta.   

Iompar diúltach nach n-áirítear sa sainmhíniú seo ar bhulaíocht, déileálfar leis de réir Chód 
Iompair an Choláiste.  

6. Seo a leanas na múinteoirí ábhartha a dhéanfaidh bulaíocht a imscrudú agus a    
dhéileálfaidh leí:                                                                                                                                     

Príomh-Oide, Príomh-Oide Tánaisteach, Bliainmhúinteoirí, Múinteoirí Ranga.                            Ról 
Tacaíochta – Comhairleoir Treorach, Comhordaitheoir  Riachtanais Speisialta Oideachais. 

7.   Straitéisí Oideachais agus Coiscthe: 

Déantar gach iarracht i gColáiste Eoin atmaisféar cairdiúil, tacúil a chothú ina gcuirtear an 
bhéim ar mheas ar a chéile agus ar spiorad an chomhoibrithe.  Treisítear an comhoibriú idir 
an dalta, an múinteoir agus an tuismitheoir chun leas an dalta sa Choláiste a chinntiú. 

Is trí struchtúir fhoirmiúla agus neamh-fhoirmiúla a chuirtear oideachas ar dhaltaí faoin 
mbulaíocht. 

➢ Tá Oideachas Sóisialta, Pearsanta agus Sláinte lárnach i gcuraclam na scoile agus tríd 
an ábhar seo múintear do dhaltaí faoin mbulaíocht agus faoin damáiste a dhéanann 
sí.  Pléitear freisin le téamaí bulaíochta sa rang Teagasc Críostaí agus tagann an 
téama chun cinn freisin in ábhair eile ar nós Béarla trí úsáid a bhaint as téacsanna ar 
nós Roll of Thunder Hear my Cry, Wonder &rl.   

➢ Déantar foráil speisialta sa churaclam OSPS chun féachaint ar iompar bulaíochta agus 
ar na réimsí gaolmhara seo: muintearas agus imeascadh, cumarsáid, coimhlint, 
cairdeas, sábháilteacht phearsanta agus caidreamh.  ar aitheantas. San Oideachas 
Saoránach, Sóisialta agus Polaitiúil (OSSP) cuirtear béim ar a idirspleáiche atá na 
daoine i bpobail áitiúla, réigiúnacha agus idirnáisiúnta.  

➢ In ábhair ar nós Ealaín, na Drámaíochta, an Oideachais Reiligiúnaigh, agus an 
Chorpoideachais cuirtear comhoibriú chun cinn chomh maith le hiarrachtaí grúpa a 
chur chun cinn i spóirt foirne, i gclubanna agus i gcumainn scoile. 

➢ Maidir le straitéisí coiscthe, déantar gach iarracht cosc a chur le bulaíocht sula 
dtarlaíonn sí agus cabhraíonn déileáil thapaigh le heachtraí bulaíochta a tharlaíonn 
cosc a chur lena leithéid d’iompar. 

➢ Iarrtar ar Mhúinteoirí Ranga agus ar Bhliainmhúinteoirí díriú ar an téama agus faire 
amach do bhulaíocht. 

➢ Moltar do dhaltaí insint faoi eachtraí bulaíochta a thugann siad faoi deara.  Chun 
cabhrú le seo dáiltear ceistneoirí frith-bhulaíochta anaithnide ar ranganna go rialta 
agus déantar ainilís orthu.  Is ins na ranganna sóisearacha is mó a bhíonn an bhéim ar 
an gcur chuige seo agus réitítear fadhbanna bulaíochta dá réir. 

➢ I mBliain 1 cuirtear dalta sinsearach mar mhaor leis an dalta óg sna seachtainí 
tosaigh chun cabhrú leis socrú isteach sa scoil.  Iarrtar ar na daltaí sinsearacha seo 
tuairisc a thabhairt ar aon eachtra bulaíochta a thugann siad faoi deara. 



➢ Eagraíonn Comhairle na nDaltaí imeachtaí ar nós Seachtain na Frith-bhulaíochta nó 
Seachtain Uilíoch ina spreagtar plé faoi théama na bulaíochta nó na cuimsitheachta.  
Mar chuid den seachtain seo tugtar cainteoirí seachtracha isteach chun labhairt leis 
na daltaí.  Pléann na cainteoirí seo leis an gcibearbhulaíocht chomh maith le 
cineálacha bulaíochta eile. 

➢ Crochtar póstaeir ar théama na frith-bhulaíocht agus na frith-chibearbhulaíochta 
chun aird a choimeád ar an bhfadhb. 

➢ Baintear úsáid as tionóil bliana agus scoile chun aigne na ndaltaí a dhíriú ar an fhríth-
bhulaíocht agus ar an idirghabhálacht. 

➢ Cuirtear deiseanna ar fáil sa Chlár Oideachas Caidrimh agus Gnéasachta chun réimsí 
ar nós gnéasacht agus caidrimh a chíoradh agus a phlé, réimsí a bhfuil baint acu ar 
leith acu le bulaíocht bunaithe ar aitheantas. 

➢ Cuirtear córás feitheoireachta i bhfeidhm chun monatóireacht a dhéanamh ar dhaltaí 
ar láthair na scoile chun cosc a chur le hiompar bulaíochta. 

➢ Labhraíonn cainteoirí seachtracha le daltaí faoi chibearbhulaíocht. 
➢ Leagtar béim ar shábháilteacht ar an idirlíon trín bPolasaí Úsáide Inghlactha agus ag 

úsáid cainteoirí seachtracha. 
➢ Tá Polasaí Dínit san Ionad Oibre ann don fhoireann scoile agus bítear ag súil go 

léireoidh an fhoireann scoile meas ar a chéile agus ar dhaoine eile chun atmaisféar 
measúil a chothú sa Choláiste. 

➢ Spreagtar daltaí le labhairt le ball foirne ar bith má bhíonn duine ag cur isteach 
orthu. 

➢ Iarrtar ar thuismitheoirí súil a choimeád amach do chomharthaí bulaíocht ar nós 
dalta gan bheith ag iarraidh dul ar scoil, ag léiriú comharthaí tinnis ar maidin, ag 
athrú pátrún iompair, ag iarraidh an scoil a fhágáil go rialta de bharr tinnis, athruithe 
ghiúmair, ag fulaingt damáiste dá shealúchas, gortaithe gan mhíniú &rl.  Sa chás a 
leithéid a bheith ann iarrtar ar an tuismitheoir dul i gcomhar leis an gColáiste. 

 8.   Cultúr Dearfach an Choláiste 

I dtaca leis na modhanna agus na straitéisí oideachais agus coiscthe, bíonn baint an-mhór ag 
cultúr dearfach sa scoil leis an bhulaíocht a chosc.  I gColáiste Eoin treisítear go rialta an gá 
atá ann meas a léiriú ar a chéile agus bíonn an gaol idir mhúinteoirí agus daltaí lárnach anseo. 

Tá gá i gcónaí bheith ag baint úsáide as modhanna chun an cultúr dearfach sin a chothú.  Tá 
moltaí maidir leis na modhanna chun cultúr dearfach a chothú imlínithe ins na Gnásanna 
Frithbhulaíochta Bunscoile agus Iar-bhunscoile na Roinne Oideachais agus Scileanna (2013) 
agus iad ar fáil freisin in Aguisín 1 an Pholasaí seo. 

 9.   Déileáil le Cásanna Bulaíochta: 

Bíonn cur chuige soiléir, comhsheasmhach i bhfeidhm chun cásanna bulaíochta a fhiosrú agus 
chun déileáil leo.  Is féidir le dalta nó le tuismitheoir amhras faoi bhulaíocht a chur faoi bhráid 
aon mhúinteoir sa Choláiste.  Mar sin féin is é an múinteoir ábhartha sna fiosruithe agus sa 
déileáil seo ná an Bliainmhúinteoir.  Beidh tacaíocht ar fáil don Bhliainmhúinteoir ón 
Comhairleoir Treorach, ón Múinteoir Ranga, ón Príomhoide Tánaisteach nó ón Príomhoide.  



Moltar cruinniú príobháideach idir an dalta agus an múinteoir ábhartha seachas cruinniú os 
comhair daltaí eile.  Cuirfear múinteoir ionaid isteach in áit an mhúinteora ábhartha chun an 
cruinniú seo a éascú más gá. 

Fiosrófar gach eachtra a tuairiscítear, tuairiscí anaithnide san áireamh.  Is í príomhaidhm na 
bhfiosruithe ná nithe atá ag tarlú a réiteach agus an gaol idir na páirtithe a athbhunú. 

Nuair a bhíonn múinteoir ag fiosrú agus ag déileáil le bulaíocht, bainfidh sé/sí leas as a t(h)aithí 
gairmiúil chun a dheimhniú gur tharla bulaíocht agus conas is fearr an eachtra a réiteach.  
Cuirfidh sé seo le muinín na ndaltaí as eachtraí a thuairisciú.  Déanfar soiléir ag tionóil daltaí 
é go bhfuil daltaí á n-iompar féin i gceart nuair a thugann siad tuairisc ar bhulaíocht agus nach 
ag insint scéalta atá siad. 

Tá sé an-tábhachtach go dtuigeann gach duine an cur chuige ón tús. 

Iarrtar ar an bhfoireann neamh-theagaisc, ar chúntóirí riachtanais speisialta, ar an Rúnaí, ar 
an bhFeidhlí agus ar dhaltaí sinsearacha tuairisc a thabhairt ar aon eachtra bulaíochta a 
thugann siad faoi deara. 

Tá sé de dhualgas ar dhaltaí agus ar thuismitheoirí comhoibriú le fiosrú ar bith agus cúnamh 
a thabhairt don scoil an gaol idir na páirtithe éagsúla a athbhunú chomh fada agus is féidir.  

Beidh cur chuige ciúin, réiteach fadhbanna ag an múinteoir agus é/í ag déileáil le heachtraí 
líomhnaithe a thuairiscíonn daltaí, baill foirne nó tuismitheoirí.  Chomh fada agus is féidir is 
lasmuigh de shuíomh an tseomra ranga a dhéanfar na fiosruithe chun príobháideacht gach 
duine a chosc. 

Beifear cúramach agus léireofar íogaireacht nuair a bhíonn agallaimh á ndéanamh agus 
beifear cúramach freisin faoi chearta na ndaltaí ar fad i gceist.  Uaireanta beidh daltaí nach 
mbíonn páirteach go díreach in eachtraí ábalta eolas fiúntach a sholáthar. 

Agus anailís á déanamh ar eachtraí bulaíochta, lorgóidh an múinteoir freagraí ar na ceisteanna 
cad, cá háit, cé agus cén fáth.  Is ar mhodh ciúin a dhéanfar é seo, rud a bheidh ina eiseamláir 
de dhéileáil éifeachtach a dhéanamh le coimhlint ar bhonn neamh-bhagrach. 

Más grúpa a bhíonn i gceist cuirfear agallamh duine ar dhuine ar bhaill an ghrúpa i dtosach 
báire.  Ina dhiaidh sin is mar ghrúpa a bhuailfear leis na daltaí.  Ag an gcruinniú grúpa iarrfar 
ar gach ball den ghrúpa a thuairisc ar a tharla a thabhairt i dtreo go mbeidh gach duine sa 
ghrúpa soiléir faoi ráitis a chéile. 

Tabharfar tacaíocht do gach ball den ghrúpa ó thaobh brú ar bith a thiocfadh orthu ó bhaill 
eile an ghrúpa tar éis an agallaimh.  Uaireanta d’fhéadfadh sé a bheith oiriúnach agus 
úsáideach iarradh ar na daltaí atá i gceist cuntas scríofa a thabhairt. 

Má bheartaíonn an múinteoir gur tharla bulaíocht, rachfar i dteagmháil go luath le 
tuismitheoirí na bpáirtithe chun iad a chur ar an eolas agus chun na céimeanna a leanfar a 
mhíniú.  Tabharfaidh an scoil an deis do thuismitheoirí plé a dhéanamh ar mhodhanna inar 
féidir leo tacú leis na daltaí féin agus leis na gníomhaíochtaí atá ag tarlú ar scoil. 



Má bhíonn sé deimhnithe ag múinteoir go raibh dalta gafa le hiompar bulaíochta, déanfar 
soiléir dó é go bhfuil sé tar éis Polasaí Frith-bhulaíochta an Choláiste a shárú agus déanfar 
gach iarracht a chinntiú go bhfeiceann sé an eachtra trí shúile an dalta atá tar éis fulaingt. 

Más rud é gur gá pionós a chur i bhfeidhm, déanfar soiléir do gach duine atá bainteach leis an 
eachtra (daltaí agus a dtuismitheoirí) gur gnó príobháideach idir an dalta a bheidh faoi 
phionós agus an Coláiste é seo.  Tá réimse pionóis ar fáil sa Chód Iompair a fhéadfadh údaráis 
an Choláiste a chur i bhfeidhm i gcás bulaíochta. 

Eagrófar cruinnithe a eascraíonn as an eachtra leis na páirtithe ábhartha beag beann ar a 
chéile ach é in aigne go dtabharfar na páirtithe le chéile níos déanaí más rud é go bhfuil an 
dalta a d’fhulaing ullamh chuige seo agus ag aontú leis.  Is minic go mbíonn tionchar teiripeach 
leis seo. 

I gcásanna go mbraitheann an Bliainmhúinteoir nár pléadh i gceart nó go hiomlán leis an 
iompar bulaíochta laistigh de thréimhse 20 lá ón am a chinn sé / sí gur tharla an bhulaíocht, 
caithfear é seo a thaifead ar Fhoirm Thaifid agus é a chur in iúl don Phríomhoide agus don 
Phríomhoide Tánaisteach. 

Chun plé ceart nó iomlán le cás bulaíochta a mheas, caithfidh an múinteoir ábhartha na 
fachtóirí seo a leanas a chur san áireamh mar chuid dá b(h)reith ghairmiúil. 

➢ An bhfuil deireadh tagtha leis an iompar bulaíochta; 
➢ An bhfuil aon ní a bhí idir na bpáirtithe réitithe; 
➢ An bhfuil an gaol idir na páirtithe athbhunaithe chomh fada agus is féidir; 
➢ Aon aischothú ó na páirtithe, ón a dtuismitheoirí, ón gComhairleoir Treorach, ón 

Príomhoide nó ón Príomhoide Tánaisteach. 
 
Mura bhfuil tuismitheoir sásta gur phléigh an Coláiste go sásúil le heachtra bulaíochta de réir 
na nósanna imeachta seo, is cóir na tuismitheoirí a atreorú, mar is cuí, i dtreo Nós Imeachta 
Gearáin an Choláiste tríd an Príomhoide agus an Bord Bainistíochta. 
 
Sa chás go mbaineann tuismitheoir úsáid iomlán as nós imeachta gearáin an Choláiste agus 
nach bhfuil an tuismitheoir sásta fós, ní mór don Choláiste a chur in iúl do na tuismitheoirí go 
bhfuil an ceart acu gearán a dhéanamh leis an Ombudsman do Leanaí. 
 
10.  Fiosrú, Iarobair agus Taifead ar Iompar Bulaíochta: 
 
Is mar a leanas atá nósanna imeachta an Choláiste maidir le fiosrú, iar-obair agus taifead ar 
iompar bulaíochta agus na straitéisí idirghabhála a úsáideann an Coláiste chun dul i ngleic le 
cásanna iompar bhulaíochta: 
 
Déantar nótáil fhoirmiúil agus taifead foirmiúil ar eachtraí bulaíochta i gColáiste Eoin ag baint 
úsáide as Foirm Taifeadta Iompar Bulaíochta (Aguisín 2). 
 
Cé go ndéanfaidh an múinteoir ábhartha gach tuairisc (tuairiscí anaithnide san áireamh) a 
fhiosrú, bainfidh an múinteoir úsáide as a b(h)reithiúnas gairmiúil féin maidir leis na taifid ar 
na heachtraí seo, na gníomhaíochtaí a tógadh agus aon phlé a tharla is cóir a choimeád.  Má 



bhíonn aon dabht ar an múinteoir rachaidh sé / sí i gcomhairle leis an bPríomhoide nó leis an 
bPríomhoide Tánaisteach. 
 
Má bhíonn an múinteoir ábhartha den tuairim gur tharla bulaíocht, is cóir taifead scríofa a 
choimeád agus a sheoladh ar aghaidh go dtí an Príomhoide nó go dtí an Príomhoide 
Tánaisteach.  Coimeádfar na taifid seo in áit shlán sa Choláiste, cuirfear cóip i gcomhad an 
dalta agus cuirfear taifead gearr ar ePortal. 
 
11.  An Bhulaíocht mar chuid de Chontanam Iompair 
 
I gColáiste Eoin tá sé tábhachtach a aithint gur chuid de chontanam iompair atá sa bhulaíocht 
seachas saincheist aonair agus i gcásanna áirithe d’fhéadfadh an bhulaíocht dul níos faide ná 
eachtra ar a dtabharfaí bulaíocht.  D’fhéadfadh sé bheith ina chás ciaptha nó ionsaí fisiciúil.  
Chun a chinntiú go bpléitear mar is cuí lena leithéid de chásanna, beidh nasc idir Pholasaí 
Frith-bhulaíochta an Choláiste agus an Cód iompair agus beidh soláthar ann go bhféadfaí 
atreorú a dhéanamh go háisíneachtaí nó go húdaráis ábhartha seachtracha más cuí. 
 
Sa chás go mbíonn ábhar imní ar an scoil i leith iompar dalta a bhainistiú, rachfar i gcomhairle 
leis an Seirbhís Náisiúnta Siceolaíochta Oideachais (NEPS). 
 
12.  Cásanna Tromchúiseacha a Atreorú chuig An Ghníomhaireacht um Leanaí 
       agus an Teaghlach (TUSLA) 
 
Má bhraitheann an Príomhoide nó an Príomhoide Tánaisteach gur cás tromchúiseach atá ann 
agus má bhraitear go mb’fhéidir gur iompar mí-úsáide atá ann, rachaidh an scoil i gcomhairle 
le Seirbhísí Sóisialta Leanaí agus Clainne TUSLA  agus / nó na Gardaí más cuí (de réir Tús Áite 
do Leanaí agus na Nósanna Imeachta Caomhnaithe Leanaí do Bhunscoileanna agus 
Iarbhunscoileanna). 
Má bhíonn amhrais ar mhúinteoirí faoi pháiste ach gan iad a bheith cinnte ar chóir an t-ábhar 
a thuairisciú don Ghníomhaireacht um Leanaí agus an Teaghlach (TUSLA), ní mór don Duine 
Idirghabhála Ainmnithe comhairle a lorg ó TUSLA. 
 
13.  Tacaíochtaí do Pháistí a bhí faoi Thionchar na Bulaíochta 
 
Cuirfear tacaíocht ar fáil de réir mar is cuí do pháistí a d’fhulaing de bharr iompar bulaíochta 
i gColáiste Eoin.  Beidh gá ag na daltaí seo le tacaíocht ar bhonn leanúnach.  I gcás daltaí le 
féin-mheas íseal, tabharfar deiseanna dóibh an féin-mheas a ardú trí pháirt a ghlacadh in 
imeachtaí scoile éagsúla.  Buailfidh siad freisin leis an Múinteoir Ranga / Bliainmhúinteoir / 
Comhairleoir Treorach chun an dul chun cinn atá á dhéanamh acu a mheas.  D’fhéadfadh gá 
a bheith ag na daltaí a bhí i mbun iompar bulaíochta le comhairleoireacht freisin chun 
modhanna a fhoghlaim chun a riachtanais féin a shásamh seachas trí chur isteach ar chearta 
daoine eile. 
 
Spreagfar daltaí a thugann eachtraí iompair bhulaíochta faoi deara chun na heachtraí seo a 
phlé le múinteoirí go háirithe i ranganna Teagasc Críostaí nó Sláinte. 
 
14.  Feitheoireacht agus Monatóireacht ar Dhaltaí 



 
Dearbhaíonn an Bord Bainistíochta go bhfuil polasaithe feitheoireachta agus monatóireachta 
cuí ann chun cosc a chur le hiompar bulaíochta agus chun déileáil leis má tharlaíonn sé chomh 
maith le héascú a dhéanamh ar idirghabháil luath más féidir. 
 
15.  Measúnú Leanúnach ar Éifeacht an Pholasaí Frith-Bhulaíochta 
 
Déanfar éifeacht an Pholasaí Frith-Bhulaíochta a mheas ag deireadh gach scoilbhliana.  
Déanfar suirbhé ó am go ham ar mhúinteoirí, ar thuismitheoirí agus ar dhaltaí chun a chinntiú 
go sásaíonn an Polasaí Frith-Bhulaíochta seo a riachtanais.  Beidh cur i bhfeidhm agus éifeacht 
an Pholasaí seo ina mhír ar chlár cruinnithe foirne i dtreo gur féidir imní faoin pholasaí nó faoi 
leas daltaí aonaracha a roinnt agus déileáil leis. 
 
Scrúdóidh an Comhairleoir Treorach i gcomhar leis an bPríomhoide agus leis an fhoireann 
theagaisc na sonraí a bhailítear ar na Foirmeacha Taifeadta Iompair Bhulaíochta.  Déanfar na 
Foirmeacha Taifeadta seo a stóráil i gcomhad slán ar leith seachas i dteannta nótaí smachta.  
Uair sa bhliain déanfar scrúdú ar na sonraí seo chun súil a choimeád ar mhinicíocht cásanna 
bulaíochta, chun treochtaí iompair a aithint agus chun aon rud gur gá díriú air a thabhairt 
chun cinn.  Coimeádfar tuairisc ar an ainilís seo le cur os comhair an Bhord Bainistíochta.  
Cuirfear i bhfeidhm aon rud is gá de thoradh ma h-anailíse seo. 
 
16.  Tuairiscí Achoimre Tréimhseacha go Bord Bainistíochta 
 
Cuirfidh an Príomhoide tuairiscí rialta ar fáil don Bhord Bainistíochta ag imlíniú: 
 

• Líon iomlán na gcásanna bulaíochta a tuairiscíodh (bunaithe ar na Foirmeacha 
Taifeadta Iompair Bhulaíochta) ó cuireadh an tuairisc is déanaí os comhair an Bhoird 
agus 

• Dearbhú go raibh nó go bhfuiltear ag déileáil leis na cásanna a tuairiscíodh de réir 
Polasaí Frith-Bhulaíochta Choláiste Eoin agus na Nósanna Imeachta Frith-Bhulaíochta 
do Bhunscoileanna agus d’Iarbhunscoileanna. 

 
Beidh taifead ar an tuairisc thuasluaite i miontuairiscí an Bhord Bainistíochta ach gan ainm nó 
sonraí aitheanta dalta san áireamh. 
 
17.  Ciapadh a Chosc 
 
Dearbhaíonn an Bord Bainistíochta go gcuirfidh sé i bhfeidhm gach céim phraiticiúil chun 
ciapadh gnéasach ar dhaltaí nó ar bhaill foirne a chosc nó chun ciapadh ar aon cheann de na 
cúiseanna a luaitear a chosc (i.e. inscne a áiríonn tras-inscne, stádas sibhialta, stádas clainne, 
gnéaschlaonadh, reiligiún, aois, mí-chumas, cine nó ballraíocht den lucht siúil) de réir a 
dhualgais faoin reachtaíocht ionannais. 
 
18.  Monatóireacht, Measúnú agus Athbhreithniú 
 
Déanfaidh an Bord Bainistíochta athbhreithniú ar an bpolasaí seo agus ar a chur i bhfeidhm 
uair amháin sa scoilbhliain.  Úsáidfear seicliosta caighdeánach (Aguisín 3) chun an t-



athbhreithniú seo a dhéanamh.  Cuirfidh an Coláiste plean gníomhaíochta i bhfeidhm chun 
dul i ngleic le haon ní a ardaítear de bharr an athbhreithnithe seo. 
 
Cuirfear fógra scríofa go bhfuil an t-athbhreithniú déanta ar fáil do phearsanra an choláiste, 
cuirfear faoi bhráid Comhchoiste na dTuismitheoirí é agus foilseofar ar shuíomh idirlín an 
Choláiste é. 
 
Cuirfear taifead ar an athbhreithniú agus ar a thoradh ar fáil má iarrtar é do Iontaobhas 
Scoileanna Éamainn Rís agus don Roinn Oideachais agus Scileanna.  Beidh an Polasaí Frith-
Bhulaíochta ina pháirt de Mheasúnú Scoile Iomlán ar bith a bheidh ar bun ag Cigireacht na 
Roinne Oideachais agus Scileanna. 
 

 
 
 
 
 
 
 
 

Aguisín 1 
 

Leideanna praiticiúla ar conas cultúr dearfach scoile a chothú 
Seo a leanas roinnt leideanna praiticiúla a d'fhéadfadh cabhrú le scoileanna cultúr dearfach 
scoile a chothú agus iompar bulaíochta a chosc agus dul i ngleic leis. 
 

 Tabhair dea-shampla d’iompar ina léirítear meas do gach ball de phobal na scoile i 

ngach caidreamh a bhíonn agat leo.  

 Múin do na daltaí go sainráite an rud is teanga a léiríonn meas agus iompar a léiríonn 

meas ann, an tslí ina gcuirtear in iúl é, an tionchar a bhíonn aige sa seomra ranga 

agus ar fud na scoile.  

 Cuir teachtaireachtaí láidre measa ar taispeáint sa seomra ranga, in áiteanna tionóla 

agus ar fud na scoile. Bíodh na daltaí bainteach le dréachtú na dteachtaireachtaí.  

 Beir orthu agus iad á n-iompar féin i gceart – tabhair aird ar an gcineál iompair atá 

uait agus mol é nuair a fheiceann tú é.  

 Téigh i ngleic ar shlí chomhsheasmhach le haon teanga idirdhealaitheach agus 

maslach a úsáidtear sa scoil – áirítear air sin teanga homafóbach agus ciníoch agus 

teanga a dhéanann beag is fiú de dhaltaí atá faoi mhíchumas nó a bhfuil riachtanais 

speisialta oideachais acu.  



 Tabhair aiseolas cuiditheach do dhaltaí nuair nach mbíonn iompar agus teanga a 

léiríonn meas le sonrú uathu.  

 Bíodh córas spreagthaí agus luachanna saothair ann chun iompar inmhianaithe a 

chur chun cinn mar aon le géilliúlacht do rialacha agus do ghnásanna na scoile.  

 Múin go sainráite do na daltaí conas meáin shóisialta a úsáid ar shlí fhreagrach.  

 Tabhair spreagadh do na daltaí chun géilleadh do rialacha na scoile maidir le húsáid 

fón póca agus an Idirlín. Déan obair leantach le daltaí nach dtugann aird ar na 

rialacha.  

 Tabhair ról gníomhach do thuismitheoirí agus/nó do Chumann na dTuismitheoirí i 

bhfeachtais chun feasacht mar gheall ar mheáin shóisialta a mhúscailt.  

 Leag béim ar an gceart atá ag gach duine i bpobal na scoile ar a bheith slán sábháilte 

sa scoil.  

 Múin rialacha na scoile go sainráite sa seomra ranga agus in áiteanna tionóla i 

dteanga a thuigfidh na daltaí, agus cuir béim ar na rialacha sin. 

 Féadann gach ball foirne a bheith san airdeall chun aon iompar bulaíochta a 

thabhairt faoi deara.  

 Cinntigh go bhfuil dóthain maoirseachta sa chlós agus lasmuigh den scoil.  

 Féadann foireann na scoile comhairle a fháil ó na daltaí faoi na háiteanna is mó ina 

dtarlaíonn bulaíocht agus faoi na hamanna ag a dtarlaíonn sé.  

 Is gnách do na háiteanna is mó ina dtarlaíonn bulaíocht a bheith sa chlós agus 

lasmuigh den scoil, i seomraí gléasta, i ndorchlaí agus in áiteanna eile inar beag 

maoirseacht a dhéantar. 

 Is gnách bulaíocht a bheith coitianta nuair nach mbíonn maoirseacht struchtúrtha 

ann, mar shampla nuair a bhíonn daltaí sa chlós nó ag athrú seomraí ranga.  

 Tacaigh le bunú comhairlí scoile agus lena gcuid oibre.  

 
 
 
 

Aguisín 2 
 

Foirm Taifeadta Iompar Bulaíochta – Coláiste Eoin 
 

TAIFEAD AR IOMPAR BULAÍOCHTA 



 

1.  Ainm an dalta ar a bhfuil bulaíocht á déanamh agus a rang 

     Ainm: __________________________     Rang: _____________________ 

 

2.  Ainmneacha agus ranganna na ndaltaí atá i mbun bulaíochta 

 

 

 

 

 

 

 

 

 

3.   FOINSE AN AMHRAIS FAOIN mBULAÍOCHT CÉN ÁIT AR THARLA NA hEACHTRAÍ 

An dalta a bhí i gceist  Clós  

Dalta eile  Páirc  

Tuismitheoir  Pasáiste / Halla  

Múinteoir  Leithreas  

Duine eile  Halla Spóirt  

  Eile  

 

4.   CINEÁLACHA BULAÍOCHTA A THARLA (cuir tic sna boscaí cuí) 

 

Ionsaí Fisiciúil  Cibearbhulaíocht  

Damáiste do Shealúchas  Imeaglú  

Aonrú / Eisiamh  Cúlchaint mhailíseach  

Glaoch ainmneacha  Ráitis Ciníocha  

Hómafóbach / Trasfóbach  Eile (mínigh)  

 

 



5.  AINMNEACHA NA nDAOINE ATÁ AG TABHAIRT TUAIRISCE FAOIN EACHTRA 

      _____________________________________________________________________ 

      _____________________________________________________________________ 

      _____________________________________________________________________ 

      _____________________________________________________________________ 

      _____________________________________________________________________ 

 

6.  CUR SÍOS GEARR AR AN IOMPAR BULAÍOCHTA AGUS AR A THIONCHAR 

     _____________________________________________________________________ 

      _____________________________________________________________________ 

      _____________________________________________________________________ 

      _____________________________________________________________________ 

      _____________________________________________________________________ 

 

7.   SONRAÍ NA gCÉIMEANNA A TÓGADH 

      _____________________________________________________________________ 

      _____________________________________________________________________ 

      _____________________________________________________________________ 

      _____________________________________________________________________ 

      _____________________________________________________________________ 

 

8.  AON SONRAÍ EILE IS COMHAIR A CHUR SA TUAIRISC SEO 

     _____________________________________________________________________ 

      _____________________________________________________________________ 

      _____________________________________________________________________ 

      _____________________________________________________________________ 

      _____________________________________________________________________ 

 

 

Sínithe ______________________________________ (Múinteoir)    

Dáta_____________________ 

Dáta a cuireadh faoi bhráid Príomhoide / Príomhoide Tánaisteach_____________ 



 

 

 

Aguisín 3 

SEICLIOSTA  DON  ATHBHREITHNIÚ  BHLIANTÚIL 
 
Ní mór don Bhord Bainistíochta (an Bord) athbhreithniú bliantúil a dhéanamh ar Pholasaí 
Frithbhulaíochta na scoile agus ar an tslí ina gcuirtear chun feidhme é. Ní mór an seicliosta 
seo a leanas a úsáid san athbhreithniú. Áis is ea an seicliosta d'athbhreithniú an bheartais ach 
ní seicliosta uileghabhálach é.  Ní mór na rudaí seo a leanas a chur i gcrích chun an seicliosta 
a chomhlánú: scrúdú agus athbhreithniú ar anailís chainníochtúil agus ar anailís cháilíochtúil 
ar eilimintí éagsúla d'fheidhmiú bheartas frithbhulaíochta na scoile. 
                Tá/ Níl 

An bhfuil beartas frithbhulaíochta a ghéilleann go hiomlán do riachtanais 

Ghnásanna Frithbhulaíochta Bunscoile agus Iar-bhunscoile glactha ag an mBord 

go foirmiúil? 

 

An bhfuil an beartas foilsithe ar shuíomh Gréasáin na scoile agus cóip curtha ar 

fáil do chumann na dtuismitheoirí? 

 

An bhfuil sásta go bhfuil go bhfuil an beartas ar fáil d'fhoireann na scoile (agus 

foireann nua san áireamh)? 

 

An bhfuil an Bord sásta go bhfuil dóthain eolais ar an mbeartas agus ar na 

gnásanna ag foireann na scoile chun iad a chur i bhfeidhm go héifeachtach agus 

go comhsheasmhach ina gcuid oibre laethúla? 

 

An bhfuil an Bord sásta go bhfuil dóthain eolais ar an mbeartas ag na daltaí?  

An bhfuil an Bord sásta gur doiciméadaí sa bheartas na straitéisí coiscthe agus 

oideachais a bheidh i bhfeidhm sa scoil? 

 

An bhfuil an Bord sásta gur cuireadh gach straitéis coiscthe agus oideachais chun 

feidhme? 

 

Ar scrúdaíodh a éifeachtaí atá na straitéisí coiscthe agus oideachais atá curtha 

chun feidhme? 

 

An bhfuil an Bord sásta go bhfuil na múinteoirí ar fad ag taifeadadh agus ag déileáil 

le teagmhais bhulaíochta de réir an bheartais? 

 

An bhfuil an Bord sásta go bhfuair an Bord na tuairiscí achoimre tréimhsiúla ón 

bPríomhoide agus ar glacadh miontuairiscí maidir leo? 

 

An bhfuil an Bord sásta gur pléadh a fheabhas atá an scoil ag láimhsiú tuairiscí 

bulaíochta lena n-áirítear teagmhais bhulaíochta ar déileáladh leo ag céim luath 

agus nach bhfuil ar áireamh, mar sin, i dtuairisc thréimhsiúil an Phríomhoide? 

 

An bhfuil an Bord sásta nach bhfuarthas aon ghearán ó thuismitheoirí maidir leis 

an tslí ina láimhsíonn an scoil teagmhais bhulaíochta? 

 

An bhfuil an Bord sásta nár thóg tuismitheoir ar bith a páiste amach as an scoil á 

rá go raibh siad míshásta leis an tslí inar láimhsigh an scoil cás bulaíochta? 

 

An bhfuil an Bord sásta nach ndearna Ombudsman na Leanaí imscrúdú ar an tslí 

inar láimhsigh an scoil cás bulaíochta a thionscain nó a thabhairt chun críche? 

 



An bhfuil an Bord sásta go ndearnadh anailís ar na sonraí a fuarthas ó chásanna a 

tuairiscíodh don Phríomhoide (leis an teimpléad taifeadta bulaíochta) chun aon 

cheisteanna, treochtaí nó patrúin in iompar bulaíochta a shainaithint? 

 

An bhfuil an Bord sásta nár aithníodh aon ghnéithe de bheartas na scoile agus/nó 

a fheidhmiú a dteastaíonn feabhsú breise orthu? 

 

An bhfuil plean gníomhaíochta i bhfeidhm ag an mBord chun díriú ar aon réimse 

ina dteastaíonn feabhsú? 

 

 
 
 
Síniú _____________________________________                  Dáta ________________ 
Cathaoirleach, an Bord Bainistiochta 
 
Síniú _____________________________________                  Dáta ________________ 
Príomhoide  
 

 

Fógra faoi Athbhreithniú Bliantúil an Bhord Bainistíochta ar an bPolasaí Frith-Bhulaíochta  

 
  
Go: _____________________________________ 
 
Is mian le Bord Bainistíochta Choláiste Eoin a chur in iúl duit gur: 
 
 
o Cuireadh athbhreithniú bliantúil an Bhord Bainistíochta ar Pholasaí Frith-bhulaíochta Choláiste 

Eoin agus a chur i bhfeidhm ag cruinniú den Bhord Bainistíochta ar 

_________________________ [dáta].  

 
o Déanadh an athbhreithniú seo de réir an seicliosta atá leagtha amach in Aguisín 4 de Nósanna 

Imeachta Frithbhulaíochta do Bhunscoileanna agus d’Iarbhunscoileanna  na Roinne Oideachais 

agus Scileanna. 

 

 
 
 


